Әзірлеуші:А.Т.Орайханова 

№59 МГ биология пәні мұғалімі.

Алматы қаласы Білім басқармасының 

ҚББЖҒТӘО қолдауымен ұсынылып отыр
биология   пәні бойынша     8   сынып оқушысының өзіндік жұмысының жоспары
I тоқсан: Сабақтың нөмірі: №8
Сабақтың тақырыбы: § 7. Саңырауқұлақтар – тірі ағзалардың ерекше патшалығы
1. Осы сабақ арқылы жүзеге асырылатын оқу мақсаттары: 8.1.1.2 саңырауқұлақтардың ерекшелік белгілерін сипаттау
 2. Сабақтың мақсаттары: Саңырауқұлақтардың топтарын сипаттап, табиғаттағы маңызын анықтайды
3.Қысқаша тезисті конспект: Саңырауқұлақтар – эукариотты ағзалар, олардың 100000-дай түрі кездеседі. Басты айырмашылықтары пластидтері, хлорофилі болмайды, жасуша қабығы құрамында  хитин болады Бұлар дайын органикалық заттармен қоректенуге бейімделген гетеретрофты ағзалар. Саңырауқұлақтар біржасушалы, мысалы ашытқы саңырауқұлақтар немесе көпжасушалы болуы мүмкін. Көпжасушалы саңырауқұлақтар талломнан немесе мицелийден құралған. 

Саңырауқұлақ жасушаларында қор заты ретінде гликоген  жинайды. Барлық саңырауқұлақтар жасушалары жемісті денелердің әртүрлі пішіндері мен түстерін құрайтын "гифтер" деп аталатын жіп тәрізді құрылымдардан тұрады.  Мицелий - гифтерден түзілген саңырауқұлақ денесі, талломы. Гиф – ұштары тілімделген, жіп тәрізді саңырауқұлақ жасушалары. Бұл жасушаларда бір немесе бірнеше ядролар болады. Гифтер мицелийлер түзеді. Жемісті дене -  мицелийдің споралар түзетін бөлігі. Оның пішіндері әр түрлі болады.

Саңырауқұлақтар вегетативтік, жыныссыз және жынысты жолдармен көбейеді. Саңырауқұлақтың түріне байланысты олар сапрофитті немесе паразитті болып келеді. Көптеген қалпақшалы саңырауқұлақтар ағfштардың тамырымен селбесіп, микориза (грекше "микос" - саңырауқұлақ, "ризос" - тамыры) түзеді. Саңырауқұлақтың жіпшелері ағаштың тамырын айнала қоршап алады. Осындай екі ағзаның пайдалы селбесуін (селбесу) дейді. Тамырында микоризасы жоқ ағаштар өте баяу дамып, түрлі аурулармен тез зақымданады. Қалпақшалы саңырауқұлақтар спора арқылы көбейеді. Споралары өте майда және ол қалпақшаларының астында жетіледі. Олар ауа толқыны, жел арқылы ұшып таралады. Саңырауқұлақтардың споралары суыққа, құрғақшылыққа өте төзімді. Топырақта бірнеше ондаған жылдар бойы өнгіштігін жоғалтпай сақталады. Қолайлы жағдайда әрбір спорадан жіпшелер өседі. Жіпшелері ұзарып, тарамдалып, жіпшумаққа айналады. Жіпшумақтардан жемісті дене жетіледі.

Қалпақшалы саңырауқұлақтарда болады:

· қалпақша

· қалпақша асты

· белдеуше сақина

· түбiртек

· түбiртек жiпшесi

· жiпшумақ
· жiпше
4.Оқулық беттеріне, Интернет-ресурстарға сілтеме:8 сынып ,биология 2018 ж 30-33 бет  5.Оқушыларға арналған тапсырмалар.
1тапсырма.  «Ақиқат» пен «Жалған»


· Споралар түзілетін және таралатын мицелийдің бөлігі  гиф деп аталады. 

· Дайын органикалық заттармен қоректенеді. 

· Гифтерден түзілетін құрылым жіпшумақ  деп аталады. 

· Саңырауқұлақтар жеке дүние құрайды.

· Жасуша қабықшасы  хитиннен тұрады. 

· Саңырауқұлақ споралар және тұқым арқылы көбейеді.

2 тапсырма. Суреттерде саңырауқұлақ бөліктерін атап жазыңыз

